
dvAdasha stotra (Shri Madhva)

த்³வாத³ஶஸ்தோத்ராணி ஶ்ரீமத்⁴வக்ரு’த

॥ த்³வாத³ஶ ஸ்தோத்ராணி॥

அத² ப்ரத²மஸ்தோத்ரம்

வந்தே³ வந்த்³யம் ஸதா³நந்த³ம் வாஸுதே³வம் நிரஞ்ஜநம் ।
இந்தி³ராபதிமாத்³யாதி³ வரதே³ஶ வரப்ரத³ம் ॥ 1॥
நமாமி நிகி²லாதீ⁴ஶ கிரீடாக்⁴ரு’ஷ்டபீட²வத் ।
ஹ்ரு’த்தம: ஶமநேऽர்காப⁴ம் ஶ்ரீபதே: பாத³பங்கஜம் ॥ 2॥
ஜாம்பூ³நதா³ம்ப³ராதா⁴ரம் நிதம்ப³ம் சிந்த்யமீஶிது: ।
ஸ்வர்ணமஞ்ஜீரஸம்வீதம் ஆரூட⁴ம் ஜக³த³ம்ப³யா ॥ 3॥
உத³ரம் சிந்த்யம் ஈஶஸ்ய தநுத்வேऽபி அகி²லம்ப⁴ரம் ।
வலித்ரயாங்கிதம் நித்யம் ஆரூட⁴ம் ஶ்ரியைகயா ॥ 4॥
ஸ்மரணீயமுரோ விஷ்ணோ:இந்தி³ராவாஸமுத்தமை: । var

இந்தி³ராவாஸமீஶிது:இந்தி³ராவாஸமுத்தமம்
அநந்தம் அந்தவதி³வ பு⁴ஜயோரந்தரங்க³தம் ॥ 5॥
ஶங்க²சக்ரக³தா³பத்³மத⁴ராஶ்சிந்த்யா ஹரேர்பு⁴ஜா: ।
பீநவ்ரு’த்தா ஜக³த்³ரக்ஷா கேவலோத்³யோகி³நோऽநிஶம் ॥ 6॥
ஸந்ததம் சிந்தயேத்கண்ட²ம் பா⁴ஸ்வத்கௌஸ்துப⁴பா⁴ஸகம் ।
வைகுண்ட²ஸ்யாகி²லா வேதா³ உத்³கீ³ர்யந்தேऽநிஶம் யத: ॥ 7॥
ஸ்மரேத யாமிநீநாத²ஸஹஸ்ராமிதகாந்திமத் ।
ப⁴வதாபாபநோதீ³ட்³யம் ஶ்ரீபதே:முக²பங்கஜம் ॥ 8॥
பூர்ணாநந்யஸுகோ²த்³பா⁴ஸிம் அந்த³ஸ்மிதமதீ⁴ஶிது: ।
கோ³விந்த³ஸ்ய ஸதா³ சிந்த்யம் நித்யாநந்த³பத³ப்ரத³ம் ॥ 9॥

த்³வாத³ஶஸ்தோத்ராணி ஶ்ரீமத்⁴வக்ரு’த

ஸ்மராமி ப⁴வஸந்தாப ஹாநிதா³ம்ரு’தஸாக³ரம் ।
பூர்ணாநந்த³ஸ்ய ராமஸ்ய ஸாநுராகா³வலோகநம் ॥ 10॥
த்⁴யாயேத³ஜஸ்ரமீஶஸ்ய பத்³மஜாதி³ப்ரதீக்ஷிதம் ।
ப்⁴ரூப⁴ங்க³ம் பாரமேஷ்ட்²யாதி³ பத³தா³யி விமுக்தித³ம் ॥ 11॥
ஸந்ததம் சிந்தயேऽநந்தம் அந்தகாலே var அந்த்யகாலே விஶேஷத: ।
நைவோதா³பு: க்³ரு’ணந்தோऽந்தம் யத்³கு³ணாநாம் அஜாத³ய: ॥ 12॥

இதி ஶ்ரீமதா³நந்த³தீர்த²ப⁴க³வத்பாதா³சார்ய விரசிதம்

த்³வாத³ஶஸ்தோத்ரேஷு ப்ரத²மஸ்தோத்ரம் ஸம்பூர்ணம்

அத² த்³விதீயஸ்தோத்ரம்

ஸ்வஜநோத³தி⁴ஸம்வ்ரு’த்³தி⁴ பூர்ணசந்த்³ரோ கு³ணார்ணவ:।var ஸுஜநோத³தி⁴ஸம்வ்ரு’த்³தி⁴
அமந்தா³நந்த³ஸாந்த்³ரோ ந:ஸதா³வ்யாதி³ந்தி³ராபதி:॥ 1॥ var ப்ரீயாதாமிந்தி³ராபதி:
ரமாசகோரீவித⁴வே து³ஷ்டத³ர்போத³வஹ்நயே (து³ஷ்டஸர்போத³வஹ்நயே) ।
ஸத்பாந்த²ஜநகே³ஹாய நமோ நாராயணாய தே ॥ 2॥
சித³சித்³பே⁴த³ம் அகி²லம் விதா⁴யாதா⁴ய பு⁴ஞ்ஜதே ।
அவ்யாக்ரு’தகு³ஹஸ்தா²ய ரமாப்ரணயிநே நம: ॥ 3॥
அமந்த³கு³ணஸாரோऽபி மந்த³ஹாஸேந வீக்ஷித: ।
நித்யமிந்தி³ரயாऽநந்த³ஸாந்த்³ரோ யோ நௌமி தம் ஹரிம் ॥ 4॥
வஶீ வஶோ (வஶே) ந கஸ்யாபி யோऽஜிதோ விஜிதாகி²ல: ।
ஸர்வகர்தா ந க்ரியதே தம் நமாமி ரமாபதிம் ॥ 5॥
அகு³ணாயகு³ணோத்³ரேக ஸ்வரூபாயாதி³காரிணே ।
விதா³ரிதாரிஸங்கா⁴ய வாஸுதே³வாய தே நம: ॥ 6॥
ஆதி³தே³வாய தே³வாநாம் பதயே ஸாதி³தாரயே ।
அநாத்³யஜ்ஞாநபாராய நம: பாராவராஶ்ரய ॥ 7॥ var நமோ வரவராய தே

த்³வாத³ஶஸ்தோத்ராணி ஶ்ரீமத்⁴வக்ரு’த

அஜாய ஜநயித்ரேऽஸ்ய விஜிதாகி²லதா³நவ ।
அஜாதி³ பூஜ்யபாதா³ய நமஸ்தே க³ருட³த்⁴வஜ ॥ 8॥
இந்தி³ராமந்த³ஸாந்த்³ராக்³ர்ய கடாக்ஷப்ரேக்ஷிதாத்மநே ।
அஸ்மதி³ஷ்டைக கார்யாய பூர்ணாய ஹரயே நம: ॥ 9॥

இதி ஶ்ரீமதா³நந்த³தீர்த²ப⁴க³வத்பாதா³சார்ய விரசிதம்

த்³வாத³ஶஸ்தோத்ரேஷு த்³விதீயஸ்தோத்ரம் ஸம்பூர்ணம்

அத² த்ரு’தீயஸ்தோத்ரம்

குரு பு⁴ங்க்ஷ்வ ச கர்ம நிஜம் நியதம் ஹரிபாத³விநம்ரதி⁴யா ஸததம் ।
ஹரிரேவ பரோ ஹரிரேவ கு³ரு:ஹரிரேவ ஜக³த்பித்ரு’மாத்ரு’க³தி: ॥ 1॥
ந ததோऽஸ்த்யபரம் ஜக³தீ³ட்³யதமம் (ஜக³தீட்³யதமம்) பரமாத்பரத: புருஷோத்தமத:
।
தத³லம் ப³ஹுலோகவிசிந்தநயா ப்ரவணம் குரு மாநஸமீஶபதே³ ॥ 2॥
யததோऽபி ஹரே: பத³ஸம்ஸ்மரணே ஸகலம் ஹ்யக⁴மாஶு லயம் வ்ரஜதி ।
ஸ்மரதஸ்து விமுக்திபத³ம் பரமம் ஸ்பு²டமேஷ்யதி தத்கிமபாக்ரியதே ॥ 3॥
ஶ‍்ரு’ணுதாமலஸத்யவச: பரமம் ஶபதே²ரிதம் உச்ச்²ரிதபா³ஹுயுக³ம் ।
ந ஹரே: பரமோ ந ஹரே:ஸத்³ரு’ஶ: பரம:ஸ து ஸர்வ சிதா³த்மக³ணாத் ॥ 4॥
யதி³ நாம பரோ ந ப⁴வேத (ப⁴வேத்ஸ)ஹரி: கத²மஸ்ய வஶே ஜக³தே³தத³பூ⁴த் ।
யதி³ நாம ந தஸ்ய வஶே ஸகலம் கத²மேவ து நித்யஸுக²ம் ந ப⁴வேத் ॥ 5॥
ந ச கர்மவிமாமல காலகு³ணப்ரப்⁴ரு’தீஶமசித்தநு தத்³தி⁴ யத: ।
சித³சித்தநு ஸர்வமஸௌ து ஹரிர்யமயேதி³தி வைதி³கமஸ்தி வச: ॥ 6॥
வ்யவஹாரபி⁴தா³ऽபி கு³ரோர்ஜக³தாம் ந து சித்தக³தா ஸ ஹி சோத்³யபரம் ।
ப³ஹவ: புருஷா: புருஷப்ரவரோ ஹரிரித்யவத³த்ஸ்வயமேவ ஹரி: ॥ 7॥

dvAdasha_stotra.pdf 3



த்³வாத³ஶஸ்தோத்ராணி ஶ்ரீமத்⁴வக்ரு’த

சதுராநந பூர்வவிமுக்தக³ணாஹரிமேத்ய து பூர்வவதே³வ ஸதா³ ।
நியதோச்சவிநீசதயைவ நிஜாம் ஸ்தி²திமாபுரிதி ஸ்ம பரம் வசநம் ॥ 8॥
ஆநந்த³தீர்த²ஸந்நாம்நா பூர்ணப்ரஜ்ஞாபி⁴தா⁴யுஜா ।
க்ரு’தம் ஹர்யஷ்டகம் ப⁴க்த்யா பட²த: ப்ரீயதே ஹரி: ॥ 9॥

இதி ஶ்ரீமதா³நந்த³தீர்த²ப⁴க³வத்பாதா³சார்ய விரசிதம்

த்³வாத³ஶஸ்தோத்ரேஷு த்ரு’தீயஸ்தோத்ரம் ஸம்பூர்ணம்

அத² சதுர்த²ஸ்தோத்ரம்

நிஜபூர்ணஸுகா²மிதபோ³த⁴தநு: பரஶக்திரநந்தகு³ண: பரம: ।
அஜராமரண:ஸகலார்திஹர: கமலாபதிரீட்³யதமோऽவது ந: ॥ 1॥
யத³ஸுப்திக³தோऽபி ஹரி:ஸுக²வாந் ஸுக²ரூபிணமாஹுரதோ நிக³மா: ।
ஸ்வமதிப்ரப⁴வம் ஜக³த³ஸ்ய யத: பரபோ³த⁴தநும் ச தத: க²பதிம் ॥ 2॥ var

ஸுமதிப்ரப⁴வம்
ப³ஹுசித்ரஜக³த் ப³ஹுதா⁴கரணாத்பரஶக்திரநந்தகு³ண: பரம: ।
ஸுக²ரூபமமுஷ்யபத³ம் பரமம் ஸ்மரதஸ்து ப⁴விஷ்யதி தத்ஸததம் ॥ 3॥
ஸ்மரணே ஹி பரேஶிதுரஸ்ய விபோ⁴ர்மலிநாநி மநாம்ஸி குத: கரணம் ।
விமலம் ஹி பத³ம் பரமம் ஸ்வரதம் தருணார்கஸவர்ணமஜஸ்ய ஹரே: ॥ 4॥
விமலை: ஶ்ருதிஶாணநிஶாததமை:ஸுமநோऽஸிபி⁴ராஶு நிஹத்ய த்³ரு’ட⁴ம் ।
ப³லிநம் நிஜவைரிணமாத்மதமோபி⁴த³மீஶமநந்தமுபாஸ்வ ஹரிம் ॥ 5॥
ந ஹி விஶ்வஸ்ரு’ஜோ விபு⁴ஶம்பு⁴புரந்த³ர ஸூர்யமுகா²நபராநபராந் ।
ஸ்ரு’ஜதீட்³யதமோऽவதி ஹந்தி நிஜம் பத³மாபயதி ப்ரணதாம் ஸ்வதி⁴யா ॥ 6॥
பரமோऽபி ரமேஶிதுரஸ்ய ஸமோ ந ஹி கஶ்சித³பூ⁴ந்ந ப⁴விஷ்யதி ச ।
க்வசித³த்³யதநோऽபி ந பூர்ணஸதா³க³ணிதேட்³யகு³ணாநுப⁴வைகதநோ: ॥ 7॥
இதி தே³வவரஸ்ய ஹரே:ஸ்தவநம் க்ரு’தவாந் முநிருத்தமமாத³ரத: ।

ஸுக²தீர்த²பதா³பி⁴ஹித: பட²தஸ்ததி³த³ம் ப⁴வதி த்⁴ருவமுச்சஸுக²ம் ॥ 8॥

இதி ஶ்ரீமதா³நந்த³தீர்த²ப⁴க³வத்பாதா³சார்ய விரசிதம்

த்³வாத³ஶஸ்தோத்ரேஷு சதுர்த²ஸ்தோத்ரம் ஸம்பூர்ணம்

அத² பஞ்சமஸ்தோத்ரம்

வாஸுதே³வாபரிமேயஸுதா⁴மந் ஶுத்³த⁴ஸதோ³தி³த ஸுந்த³ரீகாந்த ।
த⁴ராத⁴ரதா⁴ரண வேது⁴ரத⁴ர்த: ஸௌத்⁴ரு’திதீ³தி⁴திவேத்⁴ரு’விதா⁴த: ॥ 1॥
அதி⁴கப³ந்த⁴ம் ரந்த⁴ய போ³தா⁴ ச்சி²ந்தி⁴பிதா⁴நம் ப³ந்து⁴ரமத்³தா⁴ ।
கேஶவ கேஶவ ஶாஸக வந்தே³ பாஶத⁴ரார்சித ஶூரபரேஶ (ஶூரவரேஶ) ॥ 2॥
நாராயணாமலதாரண (காரண) வந்தே³ காரணகாரண பூர்ண வரேண்ய ।
மாத⁴வ மாத⁴வ ஸாத⁴க வந்தே³ பா³த⁴க போ³த⁴க ஶுத்³த⁴ ஸமாதே⁴ ॥ 3॥
கோ³விந்த³ கோ³விந்த³ புரந்த³ர வந்தே³ஸ்கந்த³ஸநந்த³ந வந்தி³த பாத³ ।
விஷ்ணு ஸ்ரு’ஜிஷ்ணு க்³ரஸிஷ்ணு விவந்தே³ க்ரு’ஷ்ண ஸது³ஷ்ண வதி⁴ஷ்ண
ஸுத்⁴ரு’ஷ்ணோ ॥ 4॥
var விஷ்ணோஸ்ரு’ஜிஷ்ணோக்³ரஸிஷ்ணோவிவந்தே³க்ரு’ஷ்ணஸது³ஷ்ணவதி⁴ஷ்ணோ
ஸுத்⁴ரு’ஷ்ணோ
மது⁴ஸூத³ந தா³நவஸாத³ந வந்தே³ தை³வதமோத³ந (தை³வதமோதி³த) வேதி³த
பாத³ ।
த்ரிவிக்ரம நிஷ்க்ரம விக்ரம வந்தே³ஸுக்ரம ஸங்க்ரமஹுங்க்ரு’தவக்த்ர ॥ 5॥ var

ஸங்க்ரம ஸுக்ரம ஹுங்க்ரு’தவக்த்ர
வாமந வாமந பா⁴மந வந்தே³ஸாமந ஸீமந ஸாமந ஸாநோ ।
ஶ்ரீத⁴ர ஶ்ரீத⁴ர ஶந்த⁴ர வந்தே³ பூ⁴த⁴ர வார்த⁴ர கந்த⁴ரதா⁴ரிந் ॥ 6॥
ஹ்ரு’ஷீகேஶ ஸுகேஶ பரேஶ விவந்தே³ ஶரணேஶ கலேஶ ப³லேஶ ஸுகே²ஶ ।
பத்³மநாப⁴ ஶுபோ⁴த்³ப⁴வ வந்தே³ஸம்ப்⁴ரு’தலோகப⁴ராப⁴ர பூ⁴ரே ।

தா³மோத³ர தூ³ரதராந்தர வந்தே³ தா³ரிதபாரக பார (தா³ரிதபாரக³பார) பரஸ்மாத் ॥
7॥
ஆநந்த³ஸுதீர்த²முநீந்த்³ரக்ரு’தா ஹரிகீ³திரியம் பரமாத³ரத: ।
பரலோகவிலோகந ஸூர்யநிபா⁴ ஹரிப⁴க்தி விவர்த⁴ந ஶௌண்ட³தமா ॥ 8॥

இதி ஶ்ரீமதா³நந்த³தீர்த²ப⁴க³வத்பாதா³சார்ய விரசிதம்

த்³வாத³ஶஸ்தோத்ரேஷு பஞ்சமஸ்தோத்ரம் ஸம்பூர்ணம்

அத²ஷஷ்ட²ஸ்தோத்ரம்

மத்ஸ்யகரூப லயோத³விஹாரிந் வேத³விநேத்ர சதுர்முக²வந்த்³ய ।
கூர்மஸ்வரூபக மந்த³ரதா⁴ரிந் லோகவிதா⁴ரக தே³வவரேண்ய ॥ 1॥
ஸூகரரூபக தா³நவஶத்ரோ பூ⁴மிவிதா⁴ரக யஜ்ஞாவராங்க³ ।
தே³வ ந்ரு’ஸிம்ஹஹிரண்யகஶத்ரோ ஸர்வ ப⁴யாந்தக தை³வதப³ந்தோ⁴ ॥ 2॥
வாமந வாமந மாணவவேஷ தை³த்யவராந்தக காரணரூப ।
ராம ப்⁴ரு’கூ³த்³வஹ ஸூர்ஜிததீ³ப்தே க்ஷத்ரகுலாந்தக ஶம்பு⁴வரேண்ய ॥ 3॥
ராக⁴வ ராக⁴வ ராக்ஷஸ ஶத்ரோ மாருதிவல்லப⁴ ஜாநகிகாந்த ।
தே³வகீநந்த³ந நந்த³குமார வ்ரு’ந்தா³வநாஞ்சந கோ³குலசந்த்³ர ॥ 4॥
கந்த³ப²லாஶந ஸுந்த³ரரூப நந்தி³தகோ³குலவந்தி³தபாத³ ।
இந்த்³ரஸுதாவக நந்த³கஹஸ்த சந்த³நசர்சித ஸுந்த³ரிநாத² ॥ 5॥
இந்தீ³வரோத³ர த³ளநயந மந்த³ரதா⁴ரிந் கோ³விந்த³ வந்தே³ ।
சந்த்³ரஶதாநந குந்த³ஸுஹாஸ நந்தி³ததை³வதாநந்த³ஸுபூர்ண ॥ 6॥
தே³வகீநந்த³ந ஸுந்த³ரரூப ருக்மிணிவல்லப⁴ பாண்ட³வப³ந்தோ⁴ ।
தை³த்யவிமோஹக நித்யஸுகா²தே³ தே³வவிபோ³த⁴க பு³த்³த⁴ஸ்வரூப ॥ 7॥
து³ஷ்டகுலாந்தக கல்கிஸ்வரூப த⁴ர்மவிவர்த⁴ந மூலயுகா³தே³ ।

நாராயணாமலகாரணமூர்தே பூர்ணகு³ணார்ணவ நித்யஸுபோ³த⁴ ॥ 8॥
ஆநந்த³தீர்த²க்ரு’தா ஹரிகா³தா² பாபஹரா ஶுப⁴நித்யஸுகா²ர்தா² ॥ 9॥

இதி ஶ்ரீமதா³நந்த³தீர்த²ப⁴க³வத்பாதா³சார்ய விரசிதம்

த்³வாத³ஶஸ்தோத்ரேஷு ஷஷ்ட²ஸ்தோத்ரம் ஸம்பூர்ணம்

அத²ஸப்தமஸ்தோத்ரம்

விஶ்வஸ்தி²திப்ரளயஸர்க³மஹாவிபூ⁴தி வ்ரு’த்திப்ரகாஶநியமாவ்ரு’தி ப³ந்த⁴மோக்ஷா:
।
யஸ்யா அபாங்க³லவமாத்ரத ஊர்ஜிதா ஸா ஶ்ரீ: யத்கடாக்ஷப³லவத்யஜிதம் நமாமி ॥
1॥
ப்³ரஹ்மேஶஶக்ரரவித⁴ர்மஶஶாங்கபூர்வ கீ³ர்வாணஸந்ததிரியம் யத³பாங்க³லேஶம் ।
ஆஶ்ரித்ய விஶ்வவிஜயம் விஸ்ரு’ஜத்யசிந்த்யா ஶ்ரீ: யத்கடாக்ஷப³லவத்யஜிதம் நமாமி
॥ 2॥
த⁴ர்மார்த²காமஸுமதிப்ரசயாத்³யஶேஷஸந்மங்க³ளம் வித³த⁴தே யத³பாங்க³லேஶம் ।
ஆஶ்ரித்ய தத்ப்ரணதஸத்ப்ரணதா அபீட்³யா ஶ்ரீ: யத்கடாக்ஷப³லவதி அஜிதம் நமாமி
॥ 3॥
ஷட்³வர்க³நிக்³ரஹநிரஸ்தஸமஸ்ததோ³ஷா த்⁴யாயந்தி விஷ்ணும்ரு’ஷயோ
யத³பாங்க³லேஶம் ।
ஆஶ்ரித்ய யாநபி ஸமேத்ய ந யாதி து:³க²ம் ஶ்ரீ: யத்கடாக்ஷப³லவதி அஜிதம் நமாமி
॥ 4॥
ஶேஷாஹிவைரிஶிவஶக்ரமநுப்ரதா⁴ந சித்ரோருகர்மரசநம் யத³பாங்க³லேஶம் ।
ஆஶ்ரித்ய விஶ்வமகி²லம் வித³தா⁴தி தா⁴தா ஶ்ரீ: யத்கடாக்ஷப³லவதி அஜிதம் நமாமி
॥ 5॥

ஶக்ரோக்³ரதீ³தி⁴திஹிமாகரஸூர்யஸூநு பூர்வம் நிஹத்ய நிகி²லம் யத³பாங்க³லேஶம்
।
ஆஶ்ரித்ய ந்ரு’த்யதி ஶிவ: ப்ரகடோருஶக்தி:ஶ்ரீ: யத்கடாக்ஷ ப³லவதி அஜிதம் நமாமி
॥ 6॥
தத்பாத³பங்கஜமஹாஸநதாமவாப ஶர்வாதி³வந்த்³யசரணோ யத³பாங்க³லேஶம் ।
ஆஶ்ரித்ய நாக³பதி:அந்யஸுரைர்து³ராபாம் ஶ்ரீ: யத்கடாக்ஷப³லவதி அஜிதம் நமாமி
॥ 7॥
நாகா³ரிருக்³ரப³லபௌருஷஆபவிஷ்ணுவாஹத்வமுத்தமஜவோ யத³பாங்க³லேஶம் ।
var

விஷ்ணோர்வாஹ
ஆஶ்ரித்ய ஶக்ரமுக²தே³வக³ணை:அசிந்த்யம் ஶ்ரீ:யத்கடாக்ஷ ப³லவதி அஜிதம் நமாமி
॥ 8॥
ஆநந்த³தீர்த²முநிஸந்முக²பங்கஜோத்த²ம் ஸாக்ஷாத்³ரமாஹரிமந: ப்ரியம்
உத்தமார்த²ம் ।
ப⁴க்த்யா பட²தி அஜிதமாத்மநி ஸந்நிதா⁴ய ய:ஸ்தோத்ரமேதபி⁴யாதி தயோரபீ⁴ஷ்டம்
॥ 9॥

இதி ஶ்ரீமதா³நந்த³தீர்த²ப⁴க³வத்பாதா³சார்ய விரசிதம்

த்³வாத³ஶஸ்தோத்ரேஷு ஸப்தமஸ்தோத்ரம் ஸம்பூர்ணம்

அத²அஷ்டமஸ்தோத்ரம்

வந்தி³தாஶேஷவந்த்³யோருவ்ரு’ந்தா³ரகம் சந்த³நாசர்சிதோதா³ரபீநாம்ஸகம் ।
இந்தி³ராசஞ்சலாபாங்க³நீராஜிதம் மந்த³ரோத்³தா⁴ரிவ்ரு’த்தோத்³பு⁴ஜாபோ⁴கி³நம் ।
ப்ரீணயாமோ வாஸுதே³வம் தே³வதாமண்ட³லாக²ண்ட³மண்ட³நம் ப்ரீணயாமோ
வாஸுதே³வம் ॥ 1॥

ஸ்ரு’ஷ்டிஸம்ஹாரலீலாவிலாஸாததம் புஷ்டஷாட்³கு³ண்யஸத்³விக்³ரஹோல்லாஸிநம்
।
து³ஷ்டநி:ஶேஷஸம்ஹாரகர்மோத்³யதம் ஹ்ரு’ஷ்டபுஷ்டாதிஶிஷ்ட (அநுஶிஷ்ட)
ப்ரஜாஸம்ஶ்ரயம் ।
ப்ரீணயாமோ வாஸுதே³வம் தே³வதாமண்ட³லாக²ண்ட³மண்ட³நம் ப்ரீணயாமோ
வாஸுதே³வம் ॥ 2॥
உந்நதப்ரார்தி²தாஶேஷஸம்ஸாத⁴கம் ஸந்நதாலௌகிகாநந்த³த³ஶ்ரீபத³ம் ।
பி⁴ந்நகர்மாஶயப்ராணிஸம்ப்ரேரகம் தந்ந கிம் நேதி வித்³வத்ஸு மீமாம்ஸிதம் ।
ப்ரீணயாமோ வாஸுதே³வம் தே³வதாமண்ட³லாக²ண்ட³மண்ட³நம் ப்ரீணயாமோ
வாஸுதே³வம் ॥ 3॥
விப்ரமுக்²யை:ஸதா³ வேத³வாதோ³ந்முகை:²ஸுப்ரதாபை:க்ஷிதீஶேஶ்வரைஶ்சார்ச்சிதம்
।
அப்ரதர்க்யோருஸம்வித்³கு³ணம் நிர்மலம் ஸப்ரகாஶாஜராநந்த³ரூபம் பரம் ।
ப்ரீணயாமோ வாஸுதே³வம் தே³வதாமண்ட³லாக²ண்ட³மண்ட³நம் ப்ரீணயாமோ
வாஸுதே³வம் ॥ 4॥
அத்யயோ யஸ்ய (யேந) கேநாபி ந க்வாபி ஹி ப்ரத்யயோ யத்³கு³ணேஷூத்தமாநாம் பர:
।
ஸத்யஸங்கல்ப ஏகோ வரேண்யோ வஶீ மத்யநூநை:ஸதா³ வேத³வாதோ³தி³த: ।
ப்ரீணயாமோ வாஸுதே³வம் தே³வதாமண்ட³லாக²ண்ட³மண்ட³நம் ப்ரீணயாமோ
வாஸுதே³வம் ॥ 5॥
பஶ்யதாம் து:³க²ஸந்தாநநிர்மூலநம் த்³ரு’ஶ்யதாம் த்³ரு’ஶ்யதாமித்யஜேஶார்சிதம் ।
நஶ்யதாம்தூ³ரக³ம்ஸர்வதா³ப்யாऽத்மக³ம் வஶ்யதாம்ஸ்வேச்ச²யாஸஜ்ஜநேஷ்வாக³தம்
।
ப்ரீணயாமோ வாஸுதே³வம் தே³வதாமண்ட³லாக²ண்ட³மண்ட³நம் ப்ரீணயாமோ
வாஸுதே³வம் ॥ 6॥
அக்³ரஜம் ய:ஸஸர்ஜாஜமக்³ர்யாக்ரு’திம் விக்³ரஹோ யஸ்ய ஸர்வே கு³ணா ஏவ ஹி ।
உக்³ர ஆத்³யோऽபி யஸ்யாத்மஜாக்³ர்யாத்மஜ: ஸத்³க்³ரு’ஹீத: ஸதா³ ய: பரம்
தை³வதம் ।
ப்ரீணயாமோ வாஸுதே³வம் தே³வதாமண்ட³லாக²ண்ட³மண்ட³நம் ப்ரீணயாமோ
வாஸுதே³வம் ॥ 7॥

அச்யுதோ யோ கு³ணைர்நித்யமேவாகி²லை: ப்ரச்யுதோऽஶேஷதோ³ஷை:ஸதா³பூர்தித: ।
உச்யதே ஸர்வவேதோ³ருவாதை³ரஜ:ஸ்வர்சிதோ ப்³ரஹ்மருத்³ரேந்த்³ரபூர்வை:ஸதா³ ।
ப்ரீணயாமோ வாஸுதே³வம் தே³வதாமண்ட³லாக²ண்ட³மண்ட³நம் ப்ரீணயாமோ
வாஸுதே³வம் ॥ 8॥
தா⁴ர்யதே யேந விஶ்வம் ஸதா³ஜாதி³கம் வார்யதேऽஶேஷது:³க²ம் நிஜத்⁴யாயிநாம் ।
பார்யதே ஸர்வமந்யைர்நயத்பார்யதே கார்யதே சாகி²லம் ஸர்வபூ⁴தை:ஸதா³ ।
ப்ரீணயாமோ வாஸுதே³வம் தே³வதாமண்ட³லாக²ண்ட³மண்ட³நம் ப்ரீணயாமோ
வாஸுதே³வம் ॥ 9॥
ஸர்வபாபாநியத்ஸம்ஸ்ம்ரு’தே:ஸங்க்ஷயம்ஸர்வதா³யாந்தி ப⁴க்த்யா விஶுத்³தா⁴த்மநாம்
।
ஶர்வகு³ர்வாதி³கீ³ர்வாண ஸம்ஸ்தா²நத:³குர்வதே கர்ம யத்ப்ரீதயே ஸஜ்ஜநா: ।
ப்ரீணயாமோ வாஸுதே³வம் தே³வதாமண்ட³லாக²ண்ட³மண்ட³நம் ப்ரீணயாமோ
வாஸுதே³வம் ॥ 10॥
அக்ஷயம் கர்ம யஸ்மிந் பரே ஸ்வர்பிதம் ப்ரக்ஷயம் யாந்தி து:³கா²நி யந்நாமத: ।
அக்ஷரோ யோऽஜர:ஸர்வதை³வாம்ரு’த: குக்ஷிக³ம் யஸ்ய விஶ்வம் ஸதா³ऽஜாதி³கம்
।
ப்ரீணயாமோ வாஸுதே³வம் தே³வதாமண்ட³லாக²ண்ட³மண்ட³நம் ப்ரீணயாமோ
வாஸுதே³வம் ॥ 11॥
நந்தி³தீர்தோ²ருஸந்நாமிநோ நந்தி³ந:ஸந்த³தா⁴நா:ஸதா³நந்த³தே³வே மதிம் ।
மந்த³ஹாஸாருணா பாங்க³த³த்தோந்நதிம் வந்தி³தாஶேஷதே³வாதி³வ்ரு’ந்த³ம் ஸதா³
।
ப்ரீணயாமோ வாஸுதே³வம் தே³வதாமண்ட³லாக²ண்ட³மண்ட³நம் ப்ரீணயாமோ
வாஸுதே³வம் ॥ 12॥

இதி ஶ்ரீமதா³நந்த³தீர்த²ப⁴க³வத்பாதா³சார்ய விரசிதம்

த்³வாத³ஶஸ்தோத்ரேஷு அஷ்டமஸ்தோத்ரம் ஸம்பூர்ணம்

அத² நவமஸ்தோத்ரம்

அதிமததமோகி³ரிஸமிதிவிபே⁴த³ந பிதாமஹபூ⁴தித³கு³ணக³ணநிலய ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 1॥
விதி⁴ப⁴வமுக²ஸுரஸததஸுவந்தி³தரமாமநோவல்லப⁴ ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 2॥
அக³ணிதகு³ணக³ணமயஶரீர ஹே விக³தகு³ணேதர ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 3॥
அபரிமிதஸுக²நிதி⁴விமலஸுதே³ஹ ஹே விக³த ஸுகே²தர ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 4॥
ப்ரசலிதலயஜலவிஹரண ஶாஶ்வதஸுக²மயமீந ஹே ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 5॥
ஸுரதி³திஜஸுப³லவிலுளிதமந்த³ரத⁴ர பர கூர்ம ஹே ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 6॥
ஸகி³ரிவரத⁴ராதளவஹ ஸுஸூகரபரமவிபோ³த⁴ ஹே ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 7॥
அதிப³லதி³திஸுத ஹ்ரு’த³ய விபே⁴த³ந ஜயந்ரு’ஹரேऽமல ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 8॥
ப³லிமுக²தி³திஸுதவிஜயவிநாஶந ஜக³த³வநாஜித ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 9॥
அவிஜிதகுந்ரு’பதிஸமிதிவிக²ண்ட³ந ரமாவர வீரப ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 10॥
க²ரதரநிஶிசரத³ஹந பராம்ரு’த ரகு⁴வர மாநத³ ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 11॥
ஸுலலிததநுவர வரத³ மஹாப³ல யது³வர பார்த²ப ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 12॥
தி³திஸுதவிமோஹந விமலவிபோ³த⁴ந பரகு³ணபு³த்³த⁴ ஹே ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 13॥

கலிமலஹுதவஹ ஸுப⁴க³ மஹோத்ஸவ ஶரணத³ கல்கீஶ ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 14॥
அகி²லஜநிவிலய பரஸுக²காரண பரபுருஷோத்தம ப⁴வ மம ஶரணம் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 15॥
இதி தவ நுதிவரஸததரதேர்ப⁴வ ஸுஶரணமுருஸுக²தீர்த²முநே: ப⁴க³வந் ।
ஶுப⁴தம கதா²ஶய பரமஸதோ³தி³த ஜக³தே³ககாரண ராமரமாரமண ॥ 16॥

இதி ஶ்ரீமதா³நந்த³தீர்த²ப⁴க³வத்பாதா³சார்ய விரசிதம்

த்³வாத³ஶஸ்தோத்ரேஷு நவமஸ்தோத்ரம் ஸம்பூர்ணம்

அத² த³ஶமஸ்தோத்ரம்

அவ ந:ஶ்ரீபதிரப்ரதிரதி⁴கேஶாதி³ப⁴வாதே³ ।
கருணாபூர்ணவரப்ரத³சரிதம் ஜ்ஞாபய மே தே ॥ 1॥
ஸுரவந்த்³யாதி⁴ப ஸத்³வரப⁴ரிதாஶேஷகு³ணாலம் ।
கருணாபூர்ணவரப்ரத³சரிதம் ஜ்ஞாபய மே தே ॥ 2॥
ஸகலத்⁴வாந்தவிநாஶந (விநாஶக) பரமாநந்த³ஸுதா⁴ஹோ ।
கருணாபூர்ணவரப்ரத³சரிதம் ஜ்ஞாபய மே தே ॥ 3॥
த்ரிஜக³த்போத ஸதா³ர்சிதசரணாஶாபதிதா⁴தோ ।
கருணாபூர்ணவரப்ரத³சரிதம் ஜ்ஞாபய மே தே ॥ 4॥
த்ரிகு³ணாதீதவிதா⁴ரக பரிதோ தே³ஹிஸுப⁴க்திம் ।
கருணாபூர்ணவரப்ரத³சரிதம் ஜ்ஞாபய மே தே ॥ 5॥
ஶரணம் காரணபா⁴வந ப⁴வ மே தாத ஸதா³ऽலம் ।
கருணாபூர்ணவரப்ரத³சரிதம் ஜ்ஞாபய மே தே ॥ 6॥
மரணப்ராணத³ பாலக ஜக³தீ³ஶாவ ஸுப⁴க்திம் ।

கருணாபூர்ணவரப்ரத³சரிதம் ஜ்ஞாபய மே தே ॥ 7॥
தருணாதி³த்யஸவர்ணகசரணாப்³ஜாமல கீர்தே ।
கருணாபூர்ணவரப்ரத³சரிதம் ஜ்ஞாபய மே தே ॥ 8॥
ஸலிலப்ரோத்த²ஸராக³கமணிவர்ணோச்சநகா²தே³ ।
கருணாபூர்ணவரப்ரத³சரிதம் ஜ்ஞாபய மே தே ॥ 9॥
கஜ (க²ஜ)தூணீநிப⁴பாவநவரஜங்கா⁴மிதஶக்தே ।
கருணாபூர்ணவரப்ரத³சரிதம் ஜ்ஞாபய மே தே ॥ 10॥
இப³ஹஸ்தப்ரப⁴ஶோப⁴நபரமோருஸ்த²ரமாளே ।
கருணாபூர்ணவரப்ரத³சரிதம் ஜ்ஞாபய மே தே ॥ 11॥
அஸநோத்பு²ல்லஸுபுஷ்பகஸமவர்ணாவரணாந்தே ।
கருணாபூர்ணவரப்ரத³சரிதம் ஜ்ஞாபய மே தே ॥ 12॥
ஶதமோதோ³த்³ப⁴வஸுந்த³ரிவரபத்³மோத்தி²தநாபே⁴ ।
கருணாபூர்ணவரப்ரத³சரிதம் ஜ்ஞாபய மே தே ॥ 13॥
ஜக³தா³கூ³ஹகபல்லவஸமகுக்ஷே ஶரணாதே³ ।
கருணாபூர்ணவரப்ரத³சரிதம் ஜ்ஞாபய மே தே ॥ 14॥
ஜக³த³ம்பா³மலஸுந்த³ரிக்³ரு’ஹவக்ஷோவர யோகி³ந் ।
கருணாபூர்ணவரப்ரத³சரிதம் ஜ்ஞாபய மே தே ॥ 15॥
தி³திஜாந்தப்ரத³ சக்ரத⁴ரக³தா³யுக்³வரபா³ஹோ ।
கருணாபூர்ணவரப்ரத³சரிதம் ஜ்ஞாபய மே தே ॥ 16॥
பரமஜ்ஞாநமஹாநிதி⁴வத³ந ஶ்ரீரமணேந்தோ³ ।
கருணாபூர்ணவரப்ரத³சரிதம் ஜ்ஞாபய மே தே ॥ 17॥
நிகி²லாகௌ⁴க⁴விநாஶந (விநாஶக) பரஸௌக்²யப்ரத³த்³ரு’ஷ்டே ।
கருணாபூர்ணவரப்ரத³சரிதம் ஜ்ஞாபய மே தே ॥ 18॥
பரமாநந்த³ஸுதீர்த²ஸுமுநிராஜோ ஹரிகா³தா²ம் ।
க்ரு’தவாந்நித்யஸுபூர்ணகபரமாநந்த³பதை³ஷிந் ॥ 19॥

இதி ஶ்ரீமதா³நந்த³தீர்த²ப⁴க³வத்பாதா³சார்ய விரசிதம்

த்³வாத³ஶஸ்தோத்ரேஷு த³ஶமஸ்தோத்ரம் ஸம்பூர்ணம்

அத² ஏகாத³ஶஸ்தோத்ரம்

உதீ³ர்ணமஜரம் தி³வ்யம் அம்ரு’தஸ்யந்த்³யதீ⁴ஶிது: ।
ஆநந்த³ஸ்ய பத³ம் வந்தே³ ப்³ரஹ்மேந்த்³ராதி³அபி⁴வந்தி³தம் ॥ 1॥
ஸர்வவேத³பதோ³த்³கீ³தம் இந்தி³ராவாஸமுத்தமம் (இந்தி³ராதா⁴ரமுத்தமம்) ।
ஆநந்த³ஸ்ய பத³ம் வந்தே³ ப்³ரஹ்மேந்த்³ராதி³அபி⁴வந்தி³தம் ॥ 2॥
ஸர்வதே³வாதி³தே³வஸ்ய விதா³ரிதமஹத்தம: ।
ஆநந்த³ஸ்ய பத³ம் வந்தே³ ப்³ரஹ்மேந்த்³ராதி³அபி⁴வந்தி³தம் ॥ 3॥
உதா³ரமாத³ராந்நித்யம் அநிந்த்³யம் ஸுந்த³ரீபதே: ।
ஆநந்த³ஸ்ய பத³ம் வந்தே³ ப்³ரஹ்மேந்த்³ராதி³அபி⁴வந்தி³தம் ॥ 4॥
இந்தீ³வரோத³ரநிப⁴ம் ஸுபூர்ணம் வாதி³மோஹநம் (வாதி³மோஹத³ம்) ।
ஆநந்த³ஸ்ய பத³ம் வந்தே³ ப்³ரஹ்மேந்த்³ராதி³அபி⁴வந்தி³தம் ॥ 5॥
தா³த்ரு’ஸர்வாமரைஶ்வர்யவிமுக்த்யாதே³ரஹோ பரம் (வரம்) ।
ஆநந்த³ஸ்ய பத³ம் வந்தே³ ப்³ரஹ்மேந்த்³ராதி³அபி⁴வந்தி³தம் ॥ 6॥
தூ³ராத்³து³ரதரம் யத்து ததே³வாந்திகமந்திகாத் ।
ஆநந்த³ஸ்ய பத³ம் வந்தே³ ப்³ரஹ்மேந்த்³ராதி³அபி⁴வந்தி³தம் ॥ 7॥
பூர்ணஸர்வகு³ணைகார்ணமநாத்³யந்தம் ஸுரேஶிது: ।
ஆநந்த³ஸ்ய பத³ம் வந்தே³ ப்³ரஹ்மேந்த்³ராதி³அபி⁴வந்தி³தம் ॥ 8॥
ஆநந்த³தீர்த²முநிநா ஹரேராநந்த³ரூபிண: ।
க்ரு’தம் ஸ்தோத்ரமித³ம் புண்யம் பட²ந்நாநந்த³மாப்நுயாத் ॥ 9॥

இதி ஶ்ரீமதா³நந்த³தீர்த²ப⁴க³வத்பாதா³சார்ய விரசிதம்

த்³வாத³ஶஸ்தோத்ரேஷு ஏகாத³ஶஸ்தோத்ரம் ஸம்பூர்ணம்

அத² த்³வாத³ஶஸ்தோத்ரம்

ஆநந்த³முகுந்த³அரவிந்த³நயந ।
ஆநந்த³தீர்த² பராநந்த³வரத³ ॥ 1॥
ஸுந்த³ரீமந்தி³ரகோ³விந்த³ வந்தே³ ।
ஆநந்த³தீர்த² பராநந்த³வரத³ ॥ 2॥
சந்த்³ரகமந்தி³ரநந்த³க வந்தே³ ।
ஆநந்த³தீர்த² பராநந்த³வரத³ ॥ 3॥
சந்த்³ரஸுரேந்த்³ரஸுவந்தி³த வந்தே³ ।
ஆநந்த³தீர்த² பராநந்த³வரத³ ॥ 4॥
மந்தா³ரஸூநஸுசர்சித வந்தே³ ।
ஆநந்த³தீர்த² பராநந்த³வரத³ ॥ 5॥
வ்ரு’ந்தா³ரவ்ரு’ந்த³ஸுவந்தி³த வந்தே³ (வ்ரு’ந்தா³ரகவ்ரு’ந்த³ஸுவந்தி³த வந்தே³) ।
ஆநந்த³தீர்த² பராநந்த³வரத³ ॥ 6॥
இந்தி³ராऽநந்த³க ஸுந்த³ர வந்தே³ ।
ஆநந்த³தீர்த² பராநந்த³வரத³ ॥ 7॥
மந்தி³ரஸ்யந்த³நஸ்யந்த³க வந்தே³ ।
ஆநந்த³தீர்த² பராநந்த³வரத³ ॥ 8॥
ஆநந்த³சந்த்³ரிகாஸ்யந்த³க வந்தே³ ।
ஆநந்த³தீர்த² பராநந்த³வரத³ ॥ 9॥

இதி ஶ்ரீமதா³நந்த³தீர்த²ப⁴க³வத்பாதா³சார்ய விரசிதம்

த்³வாத³ஶஸ்தோத்ரேஷு த்³வாத³ஶம் ஸ்தோத்ரம் ஸம்பூர்ணம்

॥ பா⁴ரதீரமணமுக்²யப்ராணாந்தர்க³த ஶ்ரீக்ரு’ஷ்ணார்பணமஸ்து॥

